
Description automatically generated]Dwa M yo ak Libète M yo: SS.7.CG.2.3
Deklarasyon Dwa yo ak Amandman yo
LEKTI #3
Non: ________________________

Dat: _________________________


SS.7.CG.2.3 Eksplikasyon pou Kritè Referans 3: Elèv yo pral evalye kòman Deklarasyon Dwa yo ak lòt amandman yo (pa egzanp 13yèm, 14yèm, 15yèm, 19yèm, 24yèm, 26yèm amandman) enfliyanse aksyon endividyèl yo ak entèraksyon sosyal yo.








Twa kategori yo ki gen nan Deklarasyon Dwa yo se dwa yo, libète yo, ak pwoteksyon yo. 
Jan yo deklare nan Premye Amandman an, libète endividyèl yo gen ladan libète lapawòl, laprès, pou pratike relijyon ochwa, rasanble an pè, ak voye petisyon bay gouvènman.
Dezyèm kategori a se dwa sila yo akize pou krim yo. Fouye ak Sezi fèt lè lapolis kwè te gen yon krim ki te komèt. Lapolis fè yon sesyans fouye ak sezi (kolekte) prèv ki gen rapò ak krim lan. Pwoteksyon kont fouye ak sezi ki pa rezonab vle di ke lapolis dwe gen yon rezon pou yo fouye a, nan pifò ka yo, yo bezwen yon jij bay yon manda pou fouye byen pèsonèl, kay oswa kò yon moun. Dwa sila yo akize pou krim yo gen ladan tou dwa pou pwosè jan lalwa prevwa. Pwosè jan lalwa prevwa vle di yo pa kapab pran lavi, libète, oswa byen yon moun san yo pa swiv yon pwosesis legal konstitisyonèl.
Fè Valwa Dwa pou Silans, oswa pwoteksyon ki anpeche moun enkrimine pwòp tèt yo, vle di moun yo akize pou yon krim ka refize temwanye kont pwòp tèt yo devan yon tribinal lajistis. Fè Valwa Dwa pou Silans anpeche yo itilize nenpòt bagay yon moun yo akize ka di kòm prèv kont yo pou kondane yo pou yon krim. Deklarasyon Dwa yo pwoteje tou kont enkriminasyon doub. Si yo jwenn prèv aprè yo fin jije yon moun "pa koupab" pou yon krim, yo pa ka remennen moun sa lajistis ankò pou sibi yon pwosè pou menm krim lan. Dwa pou gen konseye legal la (yon avoka) pèmèt tout moun yo akize pou yon krim gen reprezantasyon legal nan tribinal.
Epitou, Deklarasyon Dwa yo pwoteje dwa pou gen pwosè devan jiri. Sa vle di yon jij ak yon jiri dwe tranche pwoblèm lan baze sou reyalite ak prèv ki prezante nan pwosè a. Pou fini, yo pwoteje moun yo akize pou yon krim yo kont pinisyon kriyèl ak inabityèl, ki gen ladan tòti oswa lòt fòm pinisyon yo konsidere ki twò sevè pou krim ki komèt la. Y ap fè deba sou konstitisyonalite kondanasyon amò nan peyi sa a depi byen lontan kòm yon egzanp sa yo ta ka konsidere kòm yon pinisyon kriyèl ak inabityèl.
Twazyèm kategori a se pwoteksyon kont abi pouvwa gouvènman an. Sa a ka gen ladan dwa pou gen byen, dwa pou vote, oswa dwa pou moun pwoteje tèt yo. Pa egzanp, dwa pou pote zam lan nan kategori sa a. Dwa pou pote zam lan vle di yon moun kapab posede ak pote pwòp zam li, tankou zam afe, pou pwoteje tèt li. Pouvwa èkspwopriyasyon an pèmèt gouvènman an pran byen prive moun (byen moun, òganizasyon, oswa konpayi yo posede) pou izaj piblik. Men, yo dwe dedomaje (peye) mèt byen an nan fason ki jis pou li. Pa egzanp, yo ka bezwen agrandi yon wout, epi wout la pase sou pwopriyete yon moun. Gouvènman an dwe peye mèt tè a pou pòsyon gouvènman pral itilize pou agrandi wout la.
Nevyèm Amandman an bay pèp la dwa ki pa site yo (dwa yo ki pa nan lis ki nan Konstitisyon an). Dwa ki pa site yo ka gen ladan dwa pou yo respekte vi prive a pa nan lis ki nan Konstitisyon an, men moun toujou atann pou yo genyen yo. Pou fini, 13yèm, 14yèm, 15yèm, 19yèm, 24yèm, ak 26yèm Amandman yo bay gwoup minoritè yo pwoteksyon ki fè yo plis an mezi patisipe nan politik. 13yèm Amandman an aboli esklavaj ofisyèlman. 14yèm Amandman bay ansyen esklav yo siwayènte, li bay yon definisyon konstitisyonèl pou yon sitwayen, epi li konfime otorite gouvènman nasyonal la genyen sou gouvènman eta yo lè yo garanti pwosè jan lalwa prevwa pou tout sitwayen yo. 15yèm Amandman an bay gason Afwo-Ameriken yo dwa sifraj, oswa dwa pou yo vote. 19yèm Amandman bay fanm yo dwa sifraj. 24yèm Amandman an te aboli taks elektoral nan eleksyon yo, yon taktik eta nan zòn sid yo te itilize pou anpeche Afwo-Ameriken yo vote. 26yèm Amandman an te bese laj pou vote a soti 21 lane vin 18 lane, yon amandman ki te popilè pandan Gè Vyetnam lan, lè yo te mobilize gason ki gen 18 lane pou yo enskri nan lame. Pandan peryòd sa a, eslogan "Gran ase pou goumen, gran ase pou vote" a te vin popilè. 
Deklarasyon Dwa yo - dis premye amandman yo ajoute nan Konstitisyon Etazini an
konstitisyonalite - si wi ou non yon bagay legal dapre Konstitisyon Etazini an
pinisyon kriyèl ak inabityèl - pinisyon Uityèm Amandman nan Konstitisyon Etazini an entèdi; ki gen ladan tòti oswa lòt fòm pinisyon ki twò sevè pou krim ki te komèt la
enkriminasyon doub - pousuit yon moun yo akize pou yon enfraksyon kriminèl yo te deja jije li lajistis pou li; yo entèdi sa nan Senkyèm Amandman nan Konstitisyon an
pwosè jan lalwa prevwa - dwa a pou moun yo akize pou krim yo genyen lwa ki trete yo nan fason ekitab, pou yo pa ka pèdi lavi yo oswa libète yo san yo pa pwoteje dwa legal yo
pouvwa èkspwopriyasyon - dwa gouvènman genyen pou l pran byen prive pou izaj piblik; Senkyèm Amandman an egzije pou gouvènman peye (dedomaje) moun yo pou byen yo nan fason ki jis si gouvènman pran l
libète pou rasanbleman pasifik (an pè) - dwa pou òganize rankont ak fòme gwoup san gouvènman pa jennen; li garanti nan Premye Amandman an
libète laprès - dwa pou laprès ekri ak enprime nouvèl ak enfòmasyon san gouvènman pa jennen; li garanti nan Premye Amandman an
libète pou pratike relijyon ochwa - se dwa pou sitwayen yo pratike relijyon yo chwazi a san gouvènman pa jennen; li garanti nan Premye Amandman an
libète lapawòl - se dwa pou sitwayen yo pale ak tout libète san gouvènman pa jennen; li garanti nan Premye Amandman an
libète pou voye petisyon bay gouvènman - libète pou sitwayen yo angaje nan nenpòt mwayen legal, ki pa vyolan pou ankouraje oswa kritike mezi gouvènman pran; li garanti nan Premye Amandman an
jiri - yon gwoup sitwayen ki jire pou yo bay yon jijman veridik baze sou prèv ki prezante devan yon tribinal
fè valwa dwa pou silans - dwa yon moun genyen pou l refize temwanye sou sèman nan yon tribinal sou motif ke yo ka itilize repons yo kòm prèv kont li pou kondane li pou yon enfraksyon kriminèl
dwa pou pwoteksyon vi prive - dwa pou moun pa mete zafè yo piblik
dwa pou gen byen - dwa pou moun posede pwopriyete; ki mansyone nan Senkyèm ak Katòzyèm Amandman yo
dwa pou pote zam - lide nan Dezyèm Amandman an ke moun gen yon dwa endividyèl pou yo posede ak pote zam yo
dwa moun yo akize - dwa yo ki nan Katriyèm, Senkyèm ak Sizyèm Amandman yo: pwoteksyon kont fouye ak sezi ki pa rezonab, enkriminasyon doub, ak moun enkrimine pwòp tèt yo, dwa pou gen yon pwosè jan lalwa prevwa, dwa pou gen yon pwosè rapid ak piblik, pwosè devan jiri, dwa pou yo enfòme moun pou ki krim yo akize yo, dwa pou konfwonte temwen yo nan tribinal, dwa pou gen yon avoka, pwoteksyon ki anpeche moun enkrimine pwòp tèt yo
fouye ak sezi - pwosesis kote lapolis oswa lòt otorite yo ki sispèk te gen yon krim ki te komèt fouye byen yon moun epi kolekte prèv ki gen rapò ak krim lan; pwoteksyon kont fouye ak sezi ilegal nan Katriyèm Amandman an
moun enkrimine pwòp tèt yo - dwa ki nan Senkyèm Amandman an ki pwoteje yon moun pou yo pa fòse l di lapolis, pwokirè, jij, oswa jiri a nenpòt enfòmasyon ki ta ka ekspoze l a pousuit kriminèl
sifraj - dwa pou vote
pwosè devan jiri - yon pwosè kote se yon jij ak yon jiri ki konn gen 12 manm dabitid ki tranche pwoblèm lan, fonksyon yo se detèmine reyalite yo epi bay yon jijman koupab oswa pa koupab; dwa sa pwoteje nan Sizyèm Amandman an.

